
MINUTI 
 

Id-Disa’ Leġislatura 

 
Laqgħa tal-Kunsill Lokali Birgu 

Numru 29 
 
Il-Kunsill Lokali tal-Birgu ltaqa’ għal din il-laqgħa tad-disa’ leġislatura fis-sitta u 
nofs ta’ filgħaxija (6:30pm) nhar it-Tlieta 28 ta’ April 2026. 
 
PREŻENTI:  
 
Is-Sur John Boxall – Sindku 
Is-Sur Ian Barbara– Kunsillier 
Is-Sinjorina Rianne Cini – Kunsillier 
 
SKUŻATI:  
 
Is-Sur Jason Portelli – Viċi Sindku 
Is-Sur Tristan Duncan – Kunsillier 
 
 
 
UFFIĊJAL PREŻENTI: 
 
Is-Sur Christian Lawrence Raggio Vella – Segretarju Eżekuttiv 

MINUTI 
 
Is-Sindku s-Sur John Boxall, qal it-talba u  ppresedja l-laqgħa.  
 
29.1 Qari ta` Ittri ta` Apoloġija  

29.1.1 Il-Viċi Sindku s-Sur Jason Portelli, talab li jkun skużat minħabba raġunijiet 
ta’ xogħol. Apoloġija approvata. 
 
29.1.2 Il-kunsillier s-Sur Tristan Duncan talab li jkun skużat minħabba impennji 
oħra. Apoloġija approvata. 
 
29.2 Kunsiderazzjoni u approvazzjoni tal-Minuti tal-Laqgħa Numru 28 

29.2.1 Is-Segretarju Eżekuttiv ressaq għall-approvazzjoni l-Minuti tal-Laqgħa 
Numru 28.  
 
29.2.2 B’referenza għal punt 28.3.12, is-Sindku talab biex jekk hu possibli, tiżdied 
librerija fil-miftuħ oħra fi Triq l-Assedju l-Kbir 1565 (fil-Marina). 
 
29.2.3 B’referenza għal punt 28.6.6, is-Sindku nforma l-kunsilliera li sejjaħ laqgħa 
għall-membri li se jirrapreżentaw lill-għaqdiet rispettivi tagħhom fil-Fondazzjoni 
Birgufest, nhar l-Erbgħa 6 ta’ Mejju 2026 fis-6:30pm. Il-kunsilliera kienu 
mistiedna biex jattendu jekk hu possibli għalihom. 
 
29.2.4 B’referenza għal punt 28.6.3 inqrat il-korrispondenza mibgħuta mill-
kunsill lis-Sur Charles Callus dwar id-deċiżjoni li ttieħdet fil-laqgħa li għaddiet 
rigward l-armar tal-presepju fil-Berġa ta’ Franza u r-risposta tas-Sur Callus fejn 
fl-ittra qed jingħata x’jifhem li l-post sabiex jarma huwa bi dritt għall-presepju. 
Wara diskussjoni fuq dan is-suġġett, is-Sindku flimkien mal-kunsilliera preżenti 
qablu li dan mhux ġust għax ingħatat spjegazzjoni għal din id-deċiżjoni u li l-
ispazju jiġi utilizzat mill-kunsill skont il-ħtieġa. 
 
Is-Sindku flimkien mal-kunsilliera preżenti approvaw il-minuti preżentati, 
unanimament. 

29.3 Korrispondenza 

29.3.1 Preżentata l-applikazzjoni inizjali sabiex nuru interess fl-iskema Irrestawra 
Darek għar-restawr tal-faċċata tal-Berġa ta’ Franza. Is-Sindku qal li f’laqgħa li 
kellu mal-Fondazzjoni Kottonera li għaliha kienu preżenti wkoll il-Perit mid-
Dipartiment għar-Restawr u l-Konservazzjoni, u infurmawh sabiex japplika f’din 
l-iskema u jekk il-fondi jkunu oltrè minn dawk li jistgħu jingħataw mill-iskema, il-
Fondazzjoni Kottonera tassisti fil-bilanċ li jkun fadal. 
 
29.3.2 Preżentata korrispondenza mibgħuta mill-Kumitat għat-Tismija ta’ Toroq 
fejn qed jikkonfermaw li Pjazzetta Ġorġ Agius se ssir flok Pjazzetta San Filippu u 
Triq Dr Louis Buttigieg issir biswit il-klabb tal-boċċi tal-Birgu kif kien propost mill-
kunsill fil-laqgħat preċedenti. 
 
29.3.3 Preżentata korrispondenza mibgħuta mill-organizazzjoni ACe20 sabiex il-
Kunsill Lokali tal-Birgu jkun imsieħeb fil-proġett ‘Roots and Routes’ li qed 
jipproponu huma. Is-Sindku flimkien mal-kunsilliera preżenti qablu 
unanimament li nieħdu sehem. 
 
29.3.4 Preżentata korrispondenza mill-Awtorità tal-Ippjanar dwar l-applikazzjoni 
PA/00564/26. 107, Triq San Lawrenz, il-Birgu fejn id-deċiżjoni tal-applikazzjoni 
se tittieħed nhar id-29 ta’ April 2026. 
 
29.3.5 Preżentata korrispondenza mibgħuta mill-organizazzjoni ACe20 sabiex il-
Kunsill Lokali tal-Birgu jkun imsieħeb fil-proġett ‘GREENLINK’ li qed jipproponu 
huma. Is-Sindku flimkien mal-kunsilliera preżenti qablu unanimament li nieħdu 
sehem. 
 
29.3.6 Preżentata korrispondenza mibgħuta mis-Sindku lis-Sur Steve Agius 
sabiex fil-Berġa tal-Ingilterra, il-ħajt bejn is-swali ta’ fuq, jinfetaħ u ssir sala 
waħda biex b’hekk l-anzjani jkunu jistgħu jinġabru kollha f’daqqa u tintuża s-sala 
li bħalissa qed tintuża bħala store.  
 
29.3.7 Preżentata korrispondenza rigward il-permess għal-logħob tan-nar fil-
bajja tar-Rinella fil-Kalkara mill-Kumitat Festi Esterni San Duminku fejn minkejja 
l-approvazzjoni li hemm sabiex dawn jisparaw, l-istess korrispondenza mhix 
approvazzjoni ċara peress li se jkun hemm xi xogħlijiet għaddejin. Għaldaqstant 
għandha tintbagħat korrispondenza lil Infrastructure Malta u/jew id-
Dipartiment tax-Xogħlijiet hux se jsir dan ix-xogħol. 

29.3.8 Preżentata korrispondenza mibgħuta mid-Diviżjoni għall-Gvern Lokali 
sabiex tintbagħat deskrizzjoni dwar il-lokalità tal-Birgu f’referenza għall-interess 
li urejna bħala kunsill għall-ġemellaġġ ma’ Jericho, fil-Palestina. 
 
29.3.9 Preżentata l-korrispondenza mibgħuta minn Ryan Falzon li flimkien mar-
Reġjun Port qed jaħdem fuq installazzjoni artistika f’kull lokalità inkluż il-Birgu 
bħala parti mir-Reġjun tal-Kultura2026. L-installazzjoni fil-Birgu qed tkun 
proposta li titwaħħal ma’ ħajt vojt qabel tidħol iż-żona ta’ Couvre Porte min-naħa 
ta’ Triq il-Mina l-Kbira u ssir mill-artist Matthew Kassar. Wara diskussjoni fuq dan 
is-suġġett, ġie deċiż li l-kunsill jingħata aktar informazzjoni dwarha. 
 
29.3.11 Preżentata korrispondenza mibgħuta mill-Perit George Pullicino dwar il-
Planning Control Application relatat ma’ żvilupp privat f’Fuq tal-Ħawli. Il-Birgu. 
Is-Sindku flimkien mal-kunsilliera preżenti qablu li jkun aħjar li l-Perit ikun 
preżenti fil-bidu tal-laqgħa li jmiss għal spjegazzjoni u finalment tittieħed 
deċiżjoni.  
 
29.4 Approvazzjoni – bust Monument Ġorġ Agius 
 
29.4.1 Is-Sindku spjega li l-kunsilliera kollha kellhom iċ-ċans li jiġu u jagħtu l-
oppinjoni tagħhom fuq l-għażla tal-bust u apparti minn hekk, tlett persuni 
indipendenti, Christopher Cassar, Tonio Bonello u Daniel Chircop u persuna oħra 
mill-familjari ta’ Ġorġ Agius, taw ukoll l-oppinjoni tagħhom. Is-Sindku spjega li 
kulħadd kellu l-opportunità li jara ż-żewġ bustijiet u jagħżel mingħajr ma jkun jaf 
ta’ liema artist hu sabiex il-proċess ikun kompletament trasparenti. Intant is-
Sindku flimkien mal-kunsilliera preżenti qablu unanimament li jintgħażel il-bust 
maħdum mill-artist Clive Busuttil, il-bust li ġab l-aktar għażliet minn kulħadd. Il-
prezz totali sabiex isir bust tal-bronż huwa ta’ €7650 (sebat elef, sitt mija u 
ħamsin Ewro). Il-Finanzjament ta’ dan il-bust qed jinġabar minn donazzjonijiet li 
qed jiġbor is-Sindku minn diversi individwi, kumpaniji, għaqdiet u stabbilimenti. 
 
29.4.2 Is-Sindku informa lill-kunsilliera preżenti li l-kumpanija Halmann se tkun 
qed tagħmel il-kolonna tal-irħam li fuqu se jitpoġġa l-bust, mingħajr ebda ħlas. 
 
29.4.3 Il-monument se jkun qed jinkixef nhar it-28 ta’ Lulju 2026 f’għeluq il-mitt 
sena mit-twelid ta’ Ġorġ Agius. Is-Sindku propona li għal din l-okkażjoni jiġi 
mistieden l-Arċisċof ta’ Malta sabiex ibierek il-monument, u jiġi mistiedna wkoll 
l-President Emeritu Dr Ugo Mifsud Bonnici li ta Ġieħ ir-Repubblika lil Ġorġ Agius 
u lill-President Emeritu Dr Marie Louise Coliero Preca li kienet li nehdiet il-ktieb 
fuq Ġorġ. Il-kunsilliera preżenti qablu unanimament. 

29.5 Approvazzjoni tal-Iskedi tal-Pagamenti 
 
29.5.1 Is-Sindku, is-Sur John Boxall ressaq għall-approvazzjoni l-Iskeda tal-
Pagamenti Nru 34 u l-Iskeda tal-Pagamenti tal-petty cash għax-xahar ta’ April 
2026. Is-Sindku flimkien mal-Kunsilliera preżenti approvaw b’mod unanimu l-
iskedi kollha preżentati. 
 
29.6 Mistoqsijiet mill-kunsilliera u komunikazzjoni mis-Sindku 
 
29.6.1 Il-Kunsillier Dr Ian Barbara staqsa jekk hux ser jitkompla x-xogħol fi Triq 
Nestu Laiviera wara li kien avviċinat min numru ta’ residenti tal-istess triq u Triq 
San Lawrenz. Is-Sindku qal li kien infurmat li nhar it-30 ta’ April 2026 għandu 
jibda x-xogħol mill-kumpanija Halmann fuq il-bankini tal-istess triq. 
 
29.6.2 Il-Kunsillier Dr Ian Barbara informa lis-Sindku u l-kunsilliera li ġie avviċinat 
mis-Sur Anthony Tabone, li jgħix bieb ma bieb mal-Berġa ta’ Franza sabiex 
iressaq il-ħsieb dwar l-użu tat-toilet li għandu l-kunsill fis-sular ta’ fuq peress li 
dan jinsab imqabbad mal-katusa tad-drenaġġ tiegħu u qed juri l-ħsieb li din tista’ 
tinstadd jew tiġri xi ħsara peress li s-sala tal-berġa taf tkun qed tintuża aktar għal 
okkażjonijiet differenti. Dr Barbara qal li s-Sur Tabone jixtieq li jagħmel xi forma 
ta’ kitba li tkun ta’ serħan-il moħħ sabiex meta jkun hemm xi ħsara, il-kunsill 
jidħol responsabbli. Is-Sindku informa lill-Dr Barbara li s-Sur Tabone jista’ jserraħ 
rasu fuq hekk apparti li din is-sala ma tiflaħx aktar minn mitt (100) persuna. 
 
29.6.3 Il-Kunsillier s-Sinjorina Rianne Cini staqsiet dwar il-CCTV li hemm il-Fortini 
peress li fl-aħħar ġimgħat saru atti vandali fuq karozzi u ankè serq. Is-Segretarju 
Eżekuttiv informha li kien hemm ħsara fis-CCTVs u li dawn ma kinux qed jaħdmu 
biss mal-lejl iżda se jkunu qed jinbidlu ma’ oħrajn ġodda. Is-Sinjorina Cini talbet 
biex jekk hu possibli, il-Pulizija jżidu r-rondi tagħhom f’din iż-żona speċjalment 
mal-lejl. 
 
29.6.4 Preżentata l-applikazzjoni SPI/SCI/03/2026 Finanzjament Attivitajiet tal-
Milied 2026 maħruġa mid-Diviżjoni għall-Gvern Lokali, liema applikazzjoni se tiġi 
sottomessa sabiex issir attività tal-mixgħela tat-toroq tal-lokalità u tas-siġra l-
ġdida tal-Milied fil-Pjazza tal-Birgu. Is-Sindku flimkien mal-kunsilliera preżenti 
approvaw din l-applikazzjoni flimkien mal-finanzjament ta’ 15% (ħmistax fil-
mija) tal-ammont mogħti minn din l-iskema, mill-fondi tal-kunsill lokali, għal din 
l-attività. 

29.7 Tmiem tal-Laqgħa u data tas-seduta li jmiss. 
 
29.7.1 Il-laqgħa ntemmet fit-tmienja u nofs ta’ filgħaxija (8:30pm). Il-laqgħa li 
jmiss se ssir nhar it-Tnejn 18 ta’ Mejju 2026 fil-5:30pm (fil-ħamsa u nofs) ta’ 
filgħaxija. 
 
 
 
 
 
 

John Boxall                                                                 Christian Lawrence Raggio Vella 
Sindku                                                                         Segretarju Eżekuttiv 


